
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

Биыл Мемлекет басшы-
сы Қасым-Жомарт Тоқаевтың 
тапсырмасымен мемлекетке 
қайтарылған активтер қаражаты 
есебінен аймағымызда 
денсаулық сақтау, білім беру, 
спорт және коммуналдық 
инфрақұрылымды жаңғырту 
бағытында  14 әлеуметтік жоба 
іске асырылуда. 

Бүгінде Қазалы ауданындағы 
Шәкен ауылына қарасты «Шилі» 
елді мекеніне таза ауыз су 
жеткізіліп, шалғай елді мекеннің 
тұрғындары көптен күткен 
қуанышына қол жеткізуде.

Елді мекенді ауыз су желісіне 
қосу рәсімінде              аудан 
әкімі Алмасбек Есмаханов 
тұрғындардың өмір сапасын 
арттыру бағытында атқарылған 
жұмыстарға тоқталып, 
құттықтауын жеткізді.

-Президентіміз Қасым-
Жомарт Кемелұлының 
қолдауымен,         аймақ басшы-
сы Нұрлыбек        Машбекұлының 
басшылығымен өңірімізде 
ауыл халқының табысын артты-
ру, тұрмыс-тіршілігін жақсарту 

бағытында жүйелі жұмыстар 
атқарылуда. Бүгін елді мекенді 
ауыз суға қосу рәсімі осы 
жұмыстардың бір бөлігі. Бұдан 
бөлек,     біз      «Қарашеңгел» 
ауылдық округіне қарасты 
«Шитүбек» елді мекенін ауыз 

су желісіне қоссақ, жуық ара-
да шалғай елді мекендер    
«Сарбұлақ»   және Шәкен         ау-
ылдарыда             ауыз су     желісіне 
қосылады. Осы жұмыстардың 
нәтижесінде биыл Қазалы ауда-
ны Мемлекет       басшысының 

тапсырмасына сәйкес 100 
пайыз таза ауыз сумен   ам-
тылатын болады.  Осы орай-
да, елді мекенінің ауыз су 
желісіне қосу жұмыстарымен 
айналысқан мердігер «Намыс-
Құрылыс» жауапкершілігі 
шектеулі серіктестігінің 
құрылысшыларына және 
осы игі іске атсалысқан бар-
ша азаматтарға алғысымды 
білдіремін. Қуаныштарыңыз 
құтты болсын, - деді аудан әкімі.

«Шилі» елді мекенін ауыз 
су желісіне қосу шарасында 
Қазалы ауданының құрметті 
азаматы, ауыл шаруашылығы 
саласының ардагері Берік Би-
сенбаев көптен күткен игіліктің 
іске асуымен құттықтаса, ауыл 
ақсақалы        Әзілхан Үмбетов 
барша   азаматтарға  батасын  
берді. 

Шарада  ауданның  дамуына 
елеулі үлес қосқан азаматтар 
мен ауыз су тарту жұмыстарын 
сапалы әрі мерзімінде жүргізген 
мердігер   мекеме қызметкерлері 
аудан         әкімінің «Алғыс хаты-
мен» марапатталды.

«ШИЛІ» ЕЛДІ МЕКЕНІНЕ АУЫЗ СУ ЖЕТКІЗІЛДІ

«ШИТҮБЕК» ЕЛДІ МЕКЕНІ АУЫЗ СУ
 ЖЕЛІСІНЕ ҚОСЫЛДЫ

Қазалы ауданындағы 
«Қарашеңгел» ауылдық округіне 
қарасты    «Шитүбек» елді мекені 
ауыз су желісіне қосылды. Елді 
мекенге таза ауыз    су қосу 
рәсіміне аудан әкімі Алмас-
бек Есмаханов арнайы барып, 
тұрғындарды көптен күткен  
қуанышымен   құттықтады.

- Мемлекет басшысының 
2025 жылы Қазақстан халқын 
100 пайыз таза ауыз сумен 
қамту жөніндегі тапсырмаға 
сәйкес, биыл ауданымыздағы     
барлық елді мекендер 
орталықтандырылған      ауыз   
сумен 100 пайыз қамтамасыз 
етіледі. Президент Қасым-
Жомарт Кемелұлы Тоқаевтың 
тапсырмасымен мемлекетке 
қайтарылған активтер қаражаты 
есебінен аймағымызда 
денсаулық сақтау, білім беру, 
спорт    және коммуналдық 
инфрақұрылымды жаңғырту 
бағытында  14 әлеуметтік   жоба 
іске асырылуда. Оның ішінде 
Қазалы ауданы бойынша  1 
медициналық және 4 ауыз су-
мен қамтамасыз етуге арналған 
5 әлеуметтік нысандардың  
құрылысы басталған бола-

тын. Аталған жоба аясын-
да  ауданымыздағы Сарбұлақ, 
«Шилі»,   Шәкен     және       
«Шитүбек» елді   мекендерін   
ауыз су желісіне қосуға  
республикалық, облыстық бюд-
жеттен және қайтарылған      ак-
тивтер      қаражаты есебінен          
барлығы – 1,5 млрд. теңге қаржы 
бөлініп, бүгінде      құрылыс 
жұмыстары толықтай аяқталып 
отыр. Қазіргі уақытта       ауданда 
бұдан бөлек Президентіміздің, 
Үкіметтің ерекше    қолдауымен,       
аймақ басшысы Нұрлыбек 
Машбекұлының басшылығымен 
аудан халқының игілігіне 
бағытталған байыпты баста-
малар мен   жасампаз жобалар 
жүзеге асуда.

Елдің дамуы – ауылдан, 
ауылдың     гүлденуінен ба-
сталады.      Ауылдың     дамуы, 
келешегінің зор болуы – Сіздерге, 
сіздердің еңбекқорлықтарыңыз 
бен  ауызбіршіліктеріңізге   
тікелей  байланысты. 

Осы орайда,     «Шитүбек» 
елді мекенінің таза ауыз су 
желісіне       қосу жұмыстарымен 
айналысқан мердігер «Ан-
сар-сервис» жауапкершілігі 

шектеулі серіктестігінің 
құрылысшыларына және игі іске 
атсалысқан барша азаматтарға 
шынайы ризашылығымды 
білдіремін. Бүгінгі үлкен қуаныш 
барша отбасына     бақыт пен 
шаттық    әкелсін, - деді аудан 
әкімі    Алмасбек   Әбілқасымұлы.

Ауыз      су желісіне қосу 
рәсімінде аудан прокуро-
ры     Дарын Әбіш көптен күткен      
игіліктің іске асуымен құттықтап, 
ауыл ақсақалы        Дәуіт Сайын 
батасын берді.     Ауданның    да-
муына      елеулі      үлес қосқан 
азаматтар мен ауыз су тар-
ту жұмыстарын      сапалы  әрі 
мерзімінде         жүргізген мердігер  
мекеме  қызметкерлері    аудан 
әкімінің      «Алғыс  хатымен»  ма-
рапатталды.

Елді мекенді ауыз суға 
қосу рәсімінен кейін аудан 
әкімі тұрғындармен кездесті. 
Ә л е у м е т т і к - э к о н о м и к а л ы қ 
дамудың бағыт-бағдары, аудан 
көлемінде алда атқарылатын 
жобалардың жүзеге асу барысы 
туралы    айтып, тұрғындардың 
ой-пікірлерін   тыңдады.

Қазалы ауданы әкімдігінің 
баспаөз қызметі

2026 жылдың БІРІНШІ  
жарты жылдығына 
баспасөзге жазылу 

жүріп жатыр!
Құрметті   газет   

оқырмандары!
Аймақтық  «Тұран-Қазалы»    

газетіне    2026   жылдың          
бірінші    жарты     жылдығына   
жазылу жүріп     жатырғанын   ха-
барлаймыз. 

Аймақтық  газет              
республикадағы     ең   арзан          ба-
сылым   екенін    назарларыңызға 
саламыз.       Газетке     жазылу   
бағасы жеке        адамдар үшін     
6 айға -1130 теңге,    мекемелер 
мен    кәсіпорындары    үшін   6    
айға -2260    теңге. 

Жеке      тұрғындардың 
«Тұран-Қазалы» ЖШС-нің   бух-
галтериясына      келіп    жазылу-
ына      болады. 

Аймақта       болып жатқан      
жаңалықтарды        білгіңіз   кел-
се, өңірдің    тыныс-тіршілігімен     
танысқыңыз   келсе,  әр 
саладағы          атқарылып   жатқан       
жағымды       істерден  хабардар       
болғыңыз         келсе          біздің    
газетке     жазылыңыз.

Аймақтық 
«Тұран-Қазалы» 

газетінің  редакциясы

Баспасөз - 2026

ҚАРТТАРЫН ҚАДІРЛЕГЕН 
ЕЛ АРДАҚТЫ

Қазалыда 1 қазан - Халықаралық 
қарттар күніне орай «Қарттарым 
– асыл қазынам» атты мерекелік 
шара өтті. 

Мерекелік      жиында  аудан әкімі 
Алмасбек Есмаханов қазыналы 
қарттар мен  ақ жаулықты аналарға 
Президенттің, аймақ басшысының 
құттықтауы мен ізгі лебізін жеткізді.

-Бүгінгі      күн – еліміздің     өсіп-
өркендеуіне өлшеусіз үлес қосқан, 
жүрегінде ел мен жерге деген 
адалдықтың оты мәңгі сөнбеген 
қазыналы қарттарымыздың 
мерейлі мерекесі. «Қариясы 
бар елдің қазынасы бар», – 
дейді дана халқымыз. Абыз 
ақсақалдарымызды құрметтеп, 
асыл аналарымызды ардақтау 
– біздің қастерлі парызымыз. 
Жыл сайын аймақ басшысының 
қолдауымен қазыналы қарияларды 
жан-жақты әлеуметтік қолдау, 
медициналық қызмет көрсету сапа-
сын арттыру бағытында өңірімізде 
ауқымды жұмыстар атқарылуда. 
Бұл мақсатта бюджеттен бөлінетін 
қаржы көлемі де артып келеді. Соңғы 
үш жылда жылына бір рет төленетін 
әлеуметтік көмектің көлемі Ұлы 
Отан соғысының ардагерлеріне 
1,5 млн. теңгеден 5 млн. теңгеге, 
оларға теңестірілген ардагерлер 
мен тыл ардагеріне 90 мыңнан 196 
мың теңгеге ұлғайды. Биыл ауда-
нымызда 260 ардагерге барлығы 
56 млн. теңге көлемінде бір реттік 
әлеуметтік көмек көрсетілді. Аудан  
бойынша жыл сайын 100-ден аса 
егде жастағы азаматтар шипажай 
қызметіне ұқсас арнаулы әлеуметтік 
қызметтермен қамтылуда. Асыл 
қазыналарымызды  әлеуметтік 
қолдау бағытындағы кешенді 
жұмыстарымыз алдағы уақытта да 
жалғаса беретін болады.

Мерейлі мерекеде 
баршаңыздың дендеріңізге саулық, 
отбасыларыңызға амандық, бақ-
береке тілеймін, - деді аудан бас-
шысы.

Мерекелік жиында бүгінгі жас 
ұрпаққа үлкен өнеге көрсетіп, түрлі 
қоғамдық         жұмыстарға белсе-
не араласып, елдің берекесі мен 
бірлігін нығайтуға     үлес қосып 
жүрген ардагерлерге Қазалы 
ауданының және облыстық,   
аудандық ардагерлер кеңесі   
төрағаларының «Құрмет гра-
мотасы» мен «Алғыс хаттары», 
«Қызылорда облысының құрметті 
ардагері»     төсбелгілері табыстал-
ды.

Шарада аудандық ардагерлер 
кеңесінің төрағасы Оразғали Бек-
банов және бірқатар ақсақалдар 
мен ақ жаулықты аналар сөз 
сөйлеп, жылы л ебіздерін  білдірді.

Қазыналы қарттарымыздың  
мерейін үстем еткен шарада ау-
дан өнерпаздары ән-күйден шашу 
шашып, ардагерлерге аудан 
басшысының арнайы мерекелік 
сыйлықтары табысталды.

Шара соңында еңбек ардагері 
Дәуіт Сайын барша ардагерлерді 
мерекемен құттықтап, ақ батасын 
берді.

Қазалы ауданы әкімдігінің 
баспасөз қызметі

АУДАН ӘКІМІ АРДАГЕР ҰСТАЗДАРҒА ҚҰРМЕТ КӨРСЕТТІ
Аудан әкімі Ал-

масбек Есмаханов 
бар ғұмырын ұрпақ 
тәрбиелеу ісіне ар-
нап, ұстаздық жолда 
қажырлы еңбек еткен 
ардагер ұстаздармен 
кездесті. «Рухани-
ят» орталығында 
өткен басқосуда ау-
дан басшысы ар-
дагер ұстаздар 
қауымына ұлағатты 
ұрпақ тәрбиелеудегі 
еңбектері үшін 
алғысын білдіріп, ме-
рекемен  құттықтады.

Бүгінгі күн – 
еліміздің өсіп-
өркендеуіне өлшеусіз 
үлес қосқан, жүрегінде 
ел мен жерге деген 
адалдықтың оты мәңгі 
сөнбеген қазыналы 
қарттарымыз бен 
шәкірт жүрегіне 
білім нәрін сепкен 

ұ с т а з д а р ы м ы з д ы ң 
мерейлі мерекесі. 
«Қариясы бар 
елдің қазынасы 
бар», «Ұстазы 
жақсының – ұстамы 
жақсы» дейді дана                
халқымыз. Абыз        
ақсақалдарымыз бен 
асыл аналарымыз-
ды ардақтау, арда-
гер ұстаздарымызды 
құрметтеу – біздің 
қастерлі парызы-
мыз. Егемен еліміздің 
нығаюына, туған 
жеріміздің гүлденуіне 
қосқан қажырлы 
қызметтеріңіз үшін 
Сіздерге барша ау-
дан жұртшылығының 
және өзімнің атым-
нан ризашылығымды 
білдіріп, шынайы 
алғысымды айта-
мын,- деді Алмасбек 
Әбілқасымұлы.

М е р е к е л і к 
басқосуда аудан 
әкімі «Қазақстан Ре-
спубликасы білім 
беру ісінің үздігі», 
ардагер ұстаз Серік 
Қуанышбаевты 75 жас 
мерейтойымен және 
бір шаңырақ астында 
отау құрғандарына 50 
жыл болған ұстаздар 
отбасы Жеткер-
бай мен Зейнегүл 
М а х а м б е т о в т е р д і 
м е р е й т о й л а р ы м е н 
құттықтап, құрмет 
көрсетті. Сонымен 
қатар, ұзақ жыл-
дар бойы білім беру 
саласында аянбай 
тер төккен ардагер 
ұстаздар қауымына 
аудан әкімінің арнайы 
сыйлықтары мен гүл 
шоқтары табысталды.

Шарада Қазалы 
ауданының құрметті 

азаматы, Қазалы ау-
даны білім саласы ар-
дагерлер қоғамдық 
ұйымының төрағасы 
Серік Қуанышбай, 
ҚР Білім беру ісінің 
үздігі, ҚР мұғалімдер 
сезінің делегаті 
Кәдіркүл Жұбатқанова 
және басқа да 
білім саласының 
ардагерлері сөз 
сөйлеп, мерекеге 
орай құрмет көрсетіп 
жатқан аудан бас-
шысы мен барша 
азаматтарға шынайы 
р и з а ш ы л ы қ т а р ы н 
жеткізді. 

М е р е к е л і к 
басқосуда аудандық 
мәдениет үйінің 
өнерпаздары ардагер 
ұстаздар қауымына 
арнап ән шырқап, 
ерекше көңіл-күй сый-
лады.

ҒҰМЫРЫН БІЛІМГЕ, ЖҮРЕГІН ҰРПАҚҚА АРНАҒАН 
АЯУЛЫ ҰСТАЗДАР ҚҰРМЕТКЕ БӨЛЕНДІ

Қазалы ауданында ұрпаққа 
тағылымды тәрбие, озық білім 
беру ісінде зор жауапкершілікті 
атқарып жүрген мәртебелі 
мамандық иелерінің төл 
мерекесіне орай салтанатты 
шара өтті. 

Роза Бағланова атындағы 
аудандық мәдениет үйінде 
өткен «Ғұмырын    білімге, 
жүрегін ұрпаққа    арнаған...» 
атты мерекелік шараға ау-
дан әкімі Алмасбек Есмаха-
нов қатысып, ардақты жан-
дарды кәсіби мерекелерімен 
құттықтады.

- Ұстаз – адам     бойындағы 
асыл қасиеттерді оя-
тып, ұрпақ санасына білім 
мен парасаттылықты           
сіңіретін, елдің ертеңін            
қалыптастыратын ұлы тұлға. Аса 
жауапты әрі қастерлі міндетті 
абыроймен атқарып жүрген 
барша ұстаздар қауымына ау-
дан жұртшылығының, Өзімнің 
атымнан шынайы алғысымды 
айтамын. «Алаштың ана-
сы» атанған қасиетті Сыр 
өңірімен қазыналы Қазалы 
ауданында Президентіміз 
Қасым-Жомарт Кемелұлының 
қолдауымен, аймақ басшы-

сы Нұрлыбек Машбекұлының      
басшылығымен білім сала-
сында ауқымды жобалар 
мен тың бастамалар жүзеге 
асуда. Биылғы жылдың ба-
сында Қазалы ауданындағы 
Жанқожа батыр ауылын-
да 300 орындық «Келешек 
мектебі» пайдалануға берілсе, 
аудандағы білім ошақтарының 
материалдық-техникалық ба-
засы нығайтылуда. Соны-
мен бірге, биыл аудандағы 
№234, 70, 266, 249, 98, 165, 
88, 216, 95 сынды 9 мектепке 
ағымдағы және күрделі жөндеу 
жұмыстары жүргізіліп, барлығы 
жаңа оқу жылына дейін толық 
аяқталды. Бүгінде ауданымыз-
да  38 білім ошағы, ал жалпы 
ауданымыздағы білім беру 
ұйымдарында 2500-ден астам 
ұстаз  жас     ұрпаққа сапалы 
білім, саналы тәрбие беру-
де толымды жұмыс атқаруда. 
Оның ішінде 6  «педагог-шебер» 
ұстазымыз бар, бұл көрсеткіш 
аудандар арасында алдыңғы 
орында. Биылғы оқу  жылына 
10 мұғалім «педагог-шеберге» 
үміткер атанып отыр. Өткен оқу 
жылында аудан бойынша 11-ші 
сыныпты 944 оқушы тәмамдаса,   

оның 859-ы Ұлттық біріңғай 
тестілеуге қатысты. 
Қуантарлығы сол, оның ішінде 
543 оқушы мемлекеттік грант 
иегері атанды. 

Өткен оқу жылында мек-
теп бітіруші 100 түлек 
«Алтын белгі» белгісін 
иеленіп, оқушыларымыз 
облыстық, республикалық 
олимпиадалардың жүлдегері 
атануда. «Ұстазы жақсының, 
ұстамы жақсы» десек, бұл 
көрсеткіштерге жетуде 
мұғалімдердің жасап жатқан 
еңбегі ұшан-теңіз, - деді аудан 
басшысы.

Бұдан кейін білім саласын-
да толағай табысқа жетіп, 

шәкірттерді шыңға шығарып 
жүрген бірқатар ұстаздар ма-
рапат төрінен көрінді. Олар 
ҚР Оқу-ағарту министрлігі, 
облыс, аудан әкімінің, білім 
басқармасының «Құрмет 
грамотасы» және «Алғыс ха-
тымен» марапатталды. Ал, 
Ақтан батыр ауылындағы 
№190 орта мектебінің  хи-
мия пәнінің мұғалімі Алтынгүл 
Мұратбайқызы ҚР Оқу-ағарту 
министрлігінің «Білім беру 
ісінің құрметті қызметкері» 
төсбелгісі және бірқатар ар-
дагер ұстаздарға ҚР Оқу-
ағарту министрлігінің     «Еңбек 
ардагері»       төсбелгісі та-
бысталды.       Марапаттау 
рәсімінен кейін мерекеге орай 
сахна төріне аудан   әкімінің 
ықылас гүлі шығарылып, бар-
ша ұстаздарға      құрмет      
көрсетілді.

Ұлағатты ұстаздардың 
құрметіне арналған көңілді 
кеште аудан өнерпаздарымен 
бірге өнерді жанына серік ет-
кен аяулы ұстаздар мен өнерлі 
оқушылар ән-күйден шашу 
шашып, көпшіліктің көңілін бір 
серпілтіп тастады.

АУДАН ӘКІМІ ТАЛАЙЛЫ БӨРІҚҰЛАҚОВТЫ 70 ЖАС МЕРЕЙТОЙЫМЕН ҚҰТТЫҚТАДЫ
Аудан әкімі      Алмасбек Ес-

маханов «Ерен еңбегі үшін» 
медалінің иегері, Қазалы 
ауданының құрметті аза-
маты, аудандық қоғамдық 
кеңестің төрағасы Талайлы 
Бөріқұлақовты 70 жас мерей-
тойымен құттықтады.

Аудан басшысы Талайлы 
Әмитжанұлының ел дамуы-
на сіңірген елеулі    еңбегін 
атап өтіп, мерейтой иесіне 
ризашылығын білдірді.

-«Ғибратты          ғұмырында 
мәнді де       мағыналы ғұмыр 
кешіп, кіндігі байланған еліне 
адал қызмет етіп, абыройға, 
сый-құрметке бөленген 
салиқалы аға буынның арасы-
нан Талайлы         Әмитжанұлының 
тұлғалық келбеті, адами бол-
мысы ерекше. Сындарлы 
сәтте ел мүддесі үшін аянбай 
қызмет   атқарғаныңызды ел 
бағалайды.            Парасатқа       
толы ғұмырыңыздағы өнегелі 
істеріңіз – ұрпаққа үлгі-өнеге. 
Аудандық мәслихаттың хат-
шысы қызметін атқарған жыл-
дары сайлаушылар аманатын 
арқалап, аудандық мәслихат 
мінберінен    аудандағы ең 
өзекті, кезек күттірмейтін 
мәселелерді көтердіңіз. Қазалы 
ауданында халық батыры 
Жанқожа Нұрмұхамедұлының 
240, 250     жылдығы, Ақтан 
батыр      Ақайұлының 245    
жылдығы, Бекарыстан би 
Амандықұлының 250 жылдығы,       
Шығыстың жарық жұлдызы 

Ғани Мұратбаевтың     110 
жылдығы мен тағы басқа ша-
раларды жоғары деңгейде 
ұйымдастырылуына аян-
бай атсалыстыңыз. Сізді ау-
дан жұртшылығының аты-
нан мерейтойыңызбен шын 
жүректен  құттықтаймыз!», - 
деді   Алмасбек    Әбілқасымұлы.

Сыр елінің дамуына қосқан 
ерекше үлесі үшін Талайлы 
Әмитжанұлына Қызылорда 
облысының  Құрмет грамотасы 
мен облыс әкімінің құттықтауы 
табысталды.

Мерейтой     иесін аудандық 
ардагерлер       кеңесінің 
төрағасы Оразғали Бекба-
нов, аудандық мәслихаттың 

төрағасы          Ғазиз     Әліш, 
ел ағасы Өмірзақ Түктібаев 
құттықтап, ізгі тілектерін 
жеткізді. 

Талайлы Бөріқұлақов - 1955 
жылы         2 қазанда Қазалы ауда-
ны,     «Жаңаталап» елді мекенінде    
дүниеге келген. Еңбек жолын 
1973 жылы       «Өркендеу» со-
вхозында бригада есепшісі бо-
лып бастап, 1978 жылға дейін 
осы       шаруашылықта эконо-
мист-бухгалтер қызметінде     
жұмыс істеген. Осы жылдары 
қоғамдық негізде совхоз ком-
сомол комитетінің секретары  
міндетін атқарған.

1978-1992 жылдары 
«Жаңақұрылыс» совхозында 

бас экономист, «Майдакөл», 
XXII парт съезд атындағы  со-
вхоздарында бас бухгалтер, 
Энгельс атындағы совхозда 
кәсіподақ    комитетінің секре-
тары, директордың орынбаса-
ры, аудандық қаржы бөлімінің 
бас маманы, 1992-1997 жылда-
ры Мемлекеттік қаржы бақылау 
комитетінің Қазалы аудандық 
бөлімінің бастығы  қызметін  
атқарған.

1997-2007 жылдары 
Қазақстан        Республика-
сы Қаржы министрлігінің 
Қазалы ауданы бойынша 
салық комитетінің төрағасы, 
2007-2016 жылдары    ІV, V 
шақырылған Қазалы аудандық 
мәслихатының хатшысы  
қызметінде  болған.

2016-2018 жылдары Қазалы 
аудандық жұмыспен қамту, 
әлеуметтік    бағдарламалар 
және азаматтық хал актілерін 
тіркеу              бөлімінің басшы-
сы, 2018-2022 жылдары «Сыр 
маржаны» ЖШС директорының 
орынбасары  болып абыройлы 
еңбек етті.

2022 жылдан осы уақытқа 
дейін Қазалы аудандық 
қоғамдық кеңесінің төрағасы 
және           қоғамдық 
негізде «Жаңару» сыбай-
лас жемқорлыққа қарсы 
жалпыұлттық қозғалыс» 
республикалық қоғамдық 
бірлестігі Қазалы аудандық 
филиалының директоры 
қызметтерін  атқарып  келеді.

АУДАН БЮДЖЕТІНЕ ӨЗГЕРІСТЕР ЕНГІЗІЛДІ
Аудандық мәслихаттың кезек-

тен тыс 43 сессиясы өткізілді. 
Сессияға аудан әкімі Есмаха-
нов Алмасбек Әбілқасымұлы, 
аудан әкімінің орынбасарла-
ры, облыстық бағыныстағы 
басқарма басшылары, қала, кент, 
ауылдық округ әкімдері, мектеп 
директорлары мен балабақша, 
ауылдық клуб меңгерушілері 
қатысты. Сессияға аудандық 
мәслихаттың төрағасы Әліш 
Ғазиз Әлмәмбетұлы төрағалық 
етті. 

Сессияның күн тәртібінде 
«2025-2027 жылдарға арналған 
аудандық бюджет туралы» 
Қазалы аудандық мәслихатының 
2024 жылғы 23 желтоқсандағы 
№347 шешіміне өзгерістер 
енгізу туралы және Қазалы 
аудандық учаскелік сайлау 
комиссияларының мүшелерін 
сайлау туралы екі мәселе 
қаралды.

Бірінші мәселе бойынша 
аудандық экономика және қаржы 
бөлімінің басшысы Жарылқап 
Бахытжан Дүзелбайұлы хабар-
лама жасап, бюджетке енгізілген 
өзгерістерді депутаттар назары-
на жеткізді.

Аудандық мәслихаттың 
депутаттары: Эльмира 
Нұрмағанбетова Әйтеке би 
кенті, Біржан сал көшесіндегі 
тұрмысы төмен отбасы-
лар тұратын жатақханаға 
ағымдағы жөндеу жұмыстарын 
жүргізу, дезенфекциялау, 

терезелерін ауыстыру, келесі 
жылға депутаттардың сайлау 
учаскелеріне қарасты көшелерін 
жөндеу, жарықтандыру, троту-
ар салу жұмыстарына байланы-
сты кезектілікке қою, Нұрғиса 
Жалғасбаев теміржол вокза-
лы жанындағы айналма жолды, 
Жалаңтөс баһадүр саябағы мен 
Оқушылар үйі аумағын ағымдағы 
жөндеуге бөлінген қаржылардың 
қандай жұмыстарға 
жұмсалатынын ашып көрсету, 
Күншығар Әбілұлы теміржол 
вокзалындағы дүңгіршектердің 
сыртын фасадпен қаптау, Арғын 
Орынбаев теміржол бойындағы 
«Вагонсервис» АҚ жолаушылар 
вагондарын жөндеу жөніндегі 
Қазалы жабдықтау пунктіне 
қатты отын сақтайтын арнайы 
орын салу туралы ұсыныстарын 
жеткізді. Аудандық мәслихаттың 

төрағасы Ғазиз Әліш, депутат 
Күншығар Әбілов, Арғын Орын-
баев ұсыныстарды демеушілер 
арқылы шешу қажеттігін білдірді.

Екінші мәселе бойын-
ша аудандық мәслихат 
аппаратының басшысы Мухам-
бет Кенжебек Мухамбетұлы ха-
барлама жасап, учаскелік сайлау 
комиссияларының мүшелерімен 
таныстырып, депутаттардың 
дауысқа салу қортындысымен 
шешімдер қабылданды.

Сессия соңында аудан әкімі 
Алмасбек Әбілқасымұлы сөз 
сөйлеп, 2025 жылға арналған ау-
дан бюджетінің көлемі 18 млрд. 
923,7 млн. теңге болып бекітіліп, 
бүгінгі күнге 26 млрд. 241,0 млн. 
теңгеге жетті. Оның ішінде өз 
кірістеріміздің жоспары 3 млрд. 
123,2 млн. теңгеге бекітілсе осы 
сессияда 262,9 млн. теңгеге 

ал, жыл басынан бері барлығы 
819,4 млн. теңгеге ұлғайтып, 
барлық өз кірістеріміздің жо-
спары 3 млрд 942,6 млн. теңгені 
құрады. Алдағы уақытта халық 
қалаулыларының ұсыныс-
пікірлеріне сәйкес бірлесіп 
жұмыс істеп, тұрғындардың өмір 
сүру сапасын арттыру жолында 
аянбай  еңбек етуге шақырды.

Сессия алдында аудандық 
мәслихаттың тұрақты 
комиссияларының бірлескен 
отырысы            өткізілді. Күн 
тәртібінде «Қазалы ауда-
ны көлеміндегі әлеуметтік 
нысандардың қысқы маусымға 
дайындығы туралы» мәселе 
қаралып, аудан әкімінің орын-
басары Мұрат Әбсұлтанов ха-
барлама жасады. Аудандық 
мәслихаттың төрағасы Ғазиз 
Әліш газ тартылған ауылдардағы 
білім беру ұйымдары мен 
әлеуметтік нысандарды табиғи 
газға бейімдеу жұмыстарын 
жеделдетіп аяқтауды тапсыр-
ды. Аудандық мәслихаттың 
депутаты Әділбек Сарабе-
ков Әйтеке би кентіндегі көп 
қабатты тұрғын үйлердің қысқы 
маусым барысында кездесетін 
проблемалық мәселелердің ал-
дын алу керектігін жеткізді. Ко-
миссия отырысының соңында 
депутаттардың дауысқа 
салу қортындысымен қаулы 
қабылданды.

Қазалы аудандық 
мәслихатының аппараты

Сыбайлас жемқорлықСЫЗ қоғам
Сыбайлас         жемқорлық      заман 

ағысымен бірге өсіп-өркендеп, мол 
қаражат және қоғамдық бәсекелестік 
пайда болған жерлерге тамырын 
жайып, бүгінгі күнге дейін жойыл-
май отырған кеселдің бірі. Бұл ке-
сел дамушы елдердегідей біздің жас 
мемлекетімізге де орасан зор нұқсан 
келтіріп отыр. Сондықтан да Қазақстан 
Республикасының мемлекеттік 
саясатының           негізгі басымдылықтарының 
бірі осы зұлымдықпен  күресу  болып  та-
былады.

Сыбайлас жемқорлыққа 
қарсы стретегияның        негізгі 
басымдықтарының бірі – сыбайлас 
жемқорлыққа қарсы мәдениет деңгейін 
қалыптастыру болып табылады.                                                                                        
Яғни, сыбайлас жемқорлыққа қарсы 
мәдениет – бұл адамның        сана-
лы  және адамгершілікпен сыбайлас  
жемқорлыққа   қарсы тұру қабілеті. 
Тұлғаның   сыбайлас  жемқорлыққа 
қарсы    мәдениеті  дегеніміз, ол сол 
тұлғаның қоғам қауіпсіздігіне және 
игілігіне сыбайлас  жемқорлықтың зи-
яны туралы білімін қамтитын қасиеті.   
Ол индивидтің жай ғана сыбайлас   
жемқорлықты төзбеуі ғана емес,  со-
нымен қатар,      оны жоюға, онымен 
күресуге       талпынуы болып табылады.                                                                                                                  
Қазақстан Республикасының әр аза-
маты сыбайлас жемқорлыққа қарсы 
мәдениетті қалыптастыра білсе 
еліміздің дамуы бұданда биік дәрежеге 
көтерілетіні хақ. Жалпы, кез-келген 
қызметкер өз отбасында, әріптестерінің 
арасында осы бір қағидаларды ұран 
қыла білсе, бұл індеттің     түбімен жой-
ылатыны анық.  Әрбір қоғам дамуының 
жақсы жағымен қатар көлеңкелі тұсы да 
қатар жүретіндіктен, елдің әлеуметтік 
хал-ахуалының жақсарып, экономикалық 
жоғары даму деңгейіне жетуді, 
халқымыздың демографиялық өсіп-өнуін 
көздеген шаралар жасалынып жатқан 
кезде, алға   басқан қадамды кейін тар-
тып,  дамуымызға  тежеу болып отырған 
сыбайлас жемқорлықпен күресті күшейту 
- әрқайсымыздың азаматтық борышы-
мыз болып табылады.

Біздің қоғамда      сыбайлас 
жемқорлыққа орын жоқ. Қоғамның 
барлық күш-жігерін    біріктіріп, осы 
дерттің одан әрі ушықпауы үшін оны 
тоқтатудың    барлық  амалдарын қолдану  
арқылы  ғана бұл  құбылысқа тиімді түрде 
қарсы  тұруға      болады. Мемлекет бас-
шысы сыбайлас  жемқорлықпен ымы-
расыз күресу  мемлекеттік саясаттағы 
негізгі басымдықтың  бірі екенін атап 
өтті. Оның       пікірінше, заң үстемдігін 
орнатып, нағыз     құқықтық мемлекет 
құру үшін, ең алдымен, жемқорлықтың 
тамырына балта шабу керек.  Сондықтан 
сыбайлас жемқорлықпен күресу 
барлық Қазақстан   Республикасы 
азаматтарының  азаматтық  борышы  деп 
білу керек.

Халима Сарбасова,
Халықты әлеуметтік қорғау

саласындағы реттеу және
бақылау комитетінің
Қызылорда облысы

бойыншa департаментінің 
№ 3 МӘС   бөлімінің бас маманы

Орман өрті – табиғатқа төнген қатер
Орман – адамзаттың   баға жетпес    байлығы. 

Ол тек  табиғаттың сәні ғана емес, ауа 
тазалығының кепілі, сансыз жан-жануардың 
мекені, халықтың тіршілік көздерінің бірі. 
Алайда соңғы жылдары орман өрті жиілеп, 
экожүйеге   орасан  зор зиян тигізуде.

Орман  өрті  неден пайда болады?
Өрттің негізгі  себептері екіге   бөлінеді: 

табиғи және адам   факторынан туындайтын 
өрт. Табиғи себептердің қатарына найзағай, 
аптап ыстық    пен   құрғақшылық жата-
ды. Ал адам қолымен жасалатын өрт көбіне 
абайсыздық       салдарынан туындайды. Ор-
манда от жағу, сөндірілмеген темекі тұқылы, 
құрғақ шөпті өрттеу – бәрі  үлкен  апатқа  әкелуі  
мүмкін.

Зияны қандай?
Орман өрті табиғатқа орны толмас шығын 

әкеледі:
•	 Ағаштар жойылып, орман алқабы 

қаңырап қалады.
•	 Жануарлар мен құстардың тіршілік ор-

тасы бұзылады.
•	 Ауаға  көмірқышқыл газы көп мөлшерде 

таралып, климат  өзгерісін күшейтеді.

•	 Жақын маңдағы ауылдар мен      
инфрақұрылымға қауіп төнеді.

Алдын алу жолдары
Орман өртінің алдын алу – әрбір азаматтың 

міндеті. Ол үшін:
•	 Орманда от жақпау, темекі тұқылын та-

стамау;
•	 Шөп пен қоқысты өртеуден бас тарту;
•	 Өрт қауіпсіздігі ережелерін қатаң сақтау 

қажет.
Сонымен бірге, орманшылар мен құзырлы 

органдар да арнайы техника, бақылау 
мұнаралары және патрульдік рейдтер арқылы 
өрт қаупін азайтуда.

Орманды қорғау – табиғатты қорғау, 
болашақты қорғау деген сөз. Әрбіріміз 
қарапайым сақтық шараларын сақтасақ, орман 
өрті сынды апаттардың алдын алып, ұрпаққа 
жасыл  мұра  қалдыра аламыз.

Қайрат Егізбайұлы,
«Қазалы  орман және жануарлар  

дүниесін  қорғау мемлекеттік мекемесі» 
коммуналдық мемлекеттік мекемесі

«Қызылқұм» 
орманшылығының басшысы

2025 жылғы 7 қазан күні сағат 16:00-де аудандық мәслихаттың кезектен тыс ХХХХІV сес-
сиясы шақырылады. Сессияның күн тәртібінде «2025-2027 жылдарға арналған аудандық 
маңызы бар қала, кент, ауылдық округ бюджеттері туралы» Қазалы аудандық мәслихатының 
2024 жылғы 27 желтоқсандағы шешімдеріне өзгерістер енгізу туралы мәселе қаралады. 

Қазалы аудандық мәслихатының аппараты

Хабарландыру

(Газетіміздің келесі саны 11 қазан, сенбі күні шығады)

ҰСТАЗ МЕРЕЙІ – ШӘКІРТ ЖЕТІСТІГІ

Ұстаз – ұлы мамандық. 
Бала жүрегіне мейірім мен 
білім шуағын себетін, шәкіртін 
өмір айдынына бастап 
шығаратын асыл жандардың 
еңбегі ешқашан елеусіз 
қалмайды. Соның жарқын 
мысалы – Қызылорда облы-
сы, Қазалы ауданының ұстазы 
Ерекешова  Маржанкүл 
Онбосынқызы.

Маржанкүл Оңбосынқызы 
1983 жылы дүниеге кел-
ген. Жастайынан білімге 
құштар болып, Жанқожа ба-
тыр атындағы №70 мектепті 
тәмамдаған. Бүгінде Бердікен 
Мергенбаев атындағы №226 
мектеп-гимназияда баста-
уыш сынып мұғалімі болып 
еңбек етіп келеді. 22 жылдық 

т ә ж і р и б е с і 
бар білікті 
ұстаз – «педа-
гог-сарапшы» 
с а н а т ы н ы ң 
иегері.

Ұ с т а з д ы қ 
жолында өз 
ісіне берілген 
М а р ж а н к ү л 
Оңбосынқызы  
к ә с і б и 
б і л і к т і л і г і 
мен еңбегі 
үшін түрлі 
д е ң г е й д е г і 
марапаттарға 
ие бо-
лып келеді. 

Ол, облыстық білім беру 
саласына қосқан үлесі 
үшін «Құрмет» грамота-
сымен, аудандық және 
республикалық семинарлар-
да үлгілі тәжірибе көрсеткені 
үшін бірнеше      Алғыс хат-
тармен марапатталған. 
Сонымен қатар, «Ped 
Start» республикалық 
олимпиадасының      І 
дәрежелі   дипломын иеленіп, 
пәндік    құзыреттілік пен за-
манауи әдістемелерді тиімді 
қолданудағы жетістіктерін 
дәлелдеді.

Шәкірт тәрбиелеудегі 
қажырлы еңбегінің 
нәтижесінде халықаралық 
«Ақбота» және «Кенгуру» 

зияткерлік олимпиада-
ларында, республикалық 
«Мыңбала», «Kids-Start» 
және басқа да білім сай-
ыстарында оқушылары 
жүлделі орындарға ие бол-
ды. Сондай-ақ, экологиялық 
бағыттағы конкурстар мен 
ғылыми жобалар байқауында 
да шәкірттерін жетістікке 
жеткізіп, ұстаздық мерейін 
үстем етті.

М а р ж а н к ү л 
Оңбосынқызының  ба-
сты мақсаты – әр баланың  
бойындағы қабілетін ашу, 
шығармашылық ойлауын 
дамыту. Ол сабақтарында 
жаңа әдіс-тәсілдерді тиімді 
қолданып, оқушылардың 
білімге деген қызығушылығын 
арттыруға бар күш-жігерін 
жұмсайды.

Бүгінде ол тек білікті ұстаз 
ғана емес, ұжымда сый-
лы әріптес, шәкірттеріне 
қамқоршы, ата-аналарға 
сенімді серік болып отыр.

Қортындылай келе, 
Ерекешова Маржанкүл 
Оңбосынқызының  қажырлы 
еңбегі мен шәкірт жетістігі – 
ұстаздың биік мәртебесінің 
айғағы. Ұстаздар күні осын-
дай абыройлы ұстазға ұзақ 
ғұмыр, шығармашылық та-
быс, шәкірттерінің толағай      
жеңістерін тілейміз!

Ұлпан Жәдігерқызы


